ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՀՈԿՏԵՄԲԵՐԻ 21-Ի N 1442-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը)
«Հայաստանի Հանրապետության կառավարության 2010 թվականի հոկտեմբերի 21-ի N 1442-Ն որոշման մեջ փոփոխություններ կատարելու մասին»  Հայաստանի Հանրապետության կառավարության նախագծի ընդունումը պայմանավորված է ՀՀ կառավարության փետրվարի 21-ի «Հայաստանի Հանրապետություն ներմուծվող սննդամթերքի ռիսկայնության հիման վրա հսկողության մեթոդաբանությունը հաստատելու մասին» N 218-Ն որոշման պահանջներին համապատասխանության անհրաժեշտությամբ: Միաժամանակ անհրաժեշտություն է առաջացել կանոնակարգել սննդամթերքի հետ շփվող նյութերի,  սննդային ու կենսաբանական ակտիվ հավելումների ներմուծման, արտահանման և տարանցիկ փոխադրման  ընթացակարգերի և դրանց իրականացման պայմանների հետ կապված հարաբերությունները:
2. Կարգավորման հարաբերությունների ներկա վիճակը և առկա խնդիրները

Առկա է ՀՀ կառավարության փետրվարի 21-ի «Հայաստանի Հանրապետություն ներմուծվող սննդամթերքի ռիսկայնության հիման վրա հսկողության մեթոդաբանությունը հաստատելու մասին» N 218-Ն որոշման պահանջների հետ անհամապատասխանություն:
Միաժամանակ ներկայումս հստակեցված չեն սննդամթերքի հետ շփվող նյութերի,  սննդային ու կենսաբանական ակտիվ հավելումների ներմուծման, արտահանման և տարանցիկ փոխադրման  ընթացակարգերը և դրանց իրականացման պայմանները, ինչպես նաև առավել մանրամասն սահմանված չեն կենդանիների արտահանման, ներմուծման և տարանցիկ փոխադրման  գործընթացները կանոնակարգող դրույթները:
3. Տվյալ բնագավառում իրականացվող քաղաքականությունը. 
Նախագիծը չի ներառում բնագավառում իրականացվող գործող քաղաքականության փոփոխություն:

4. Կարգավորման նպատակը և բնույթը
Սույն իրավական ակտի ընդունման նպատակն է՝

    ՀՀ կառավարության փետրվարի 21-ի «Հայաստանի Հանրապետություն ներմուծվող սննդամթերքի ռիսկայնության հիման վրա հսկողության մեթոդաբանությունը հաստատելու մասին» N 218-Ն որոշման պահանջների հետ առկա անհամապատասխանության վերացումը:
Կանոնակարգել սննդամթերքի հետ շփվող նյութերի,  սննդային ու կենսաբանական ակտիվ հավելումների ներմուծման, արտահանման և տարանցիկ փոխադրման  ընթացակարգերը և դրանց իրականացման պայմանները, ինչպես նաև առավել մանրամասն սահմանել կենդանիների արտահանման, ներմուծման և տարանցիկ փոխադրման  գործընթացները կանոնակարգող դրույթները:

5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ գյուղատնտեսության նախարարության սննդամթերքի անվտանգության պետական ծառայության մասնագետների կողմից, և նախագծի մշակման գործընթացում այլ ինստիտուտներ և անձինք չեն ներգրավվել:

6.Ակնկալվող արդյունք
Իրավական ակտի նախագծի ընդունման դեպքում՝

· կվերացվի ՀՀ կառավարության փետրվարի 21-ի «Հայաստանի Հանրապետություն ներմուծվող սննդամթերքի ռիսկայնության հիման վրա հսկողության մեթոդաբանությունը հաստատելու մասին» N 218-Ն որոշման պահանջների հետ առկա անհամապատասխանությունը:
· կկանոնակարգվի սննդամթերքի հետ շփվող նյութերի,  սննդային ու կենսաբանական ակտիվ հավելումների ներմուծման, արտահանման և տարանցիկ փոխադրման  ընթացակարգերը և դրանց իրականացման պայմանները, ինչպես նաև առավել մանրամասն կսահմանվի կենդանիների արտահանման, ներմուծման և տարանցիկ փոխադրման  գործընթացները կանոնակարգող դրույթները:
ՀՀ ԳՆ սննդամթերքի անվտանգության 

                                                                                                         Ա. Բախչագուլյան

